
ҚАРУЛЫ КҮШТЕР

Әлібек КЕМЕЛХАН,
«Semeı tańy»

Оқу жылын аяқтау және жазғы дема-
лысты ұйымдастыру жөніндегі баянда-
масында Нұржан Нығметоллаұлы әсі-
ресе биылғы емтихан жайына кеңірек 
тоқталды. Басқарма басшысы айтып 
өткендей, биыл Абай облысында 44 
мыңнан аса оқушы мемлекеттік тілден 
емтихан тапсырады. Сонымен қатар 
алғаш рет 5-8 сынып, 10-сынып оқушы-
лары үшін қазақ тілінен аралық емти-
хандар өткізіледі. 

- Мемлекеттік тілден аралық емти-
хандар өткізудің негізгі мақсаты – оқу-
шылардың қазақ тілі бойынша оқу бағ-
дарламасының мазмұнын меңгеруін 
бағалау. Сонымен қатар негізгі және 
жалпы орта білім берудің негізгі пәнде-
рі бойынша 1-8 және 10-сынып оқушы-
лары үшін 27 - 31 мамыр және 26 - 30 
тамыз аралығында жазғы мектеп жұ-
мыс істейді. Оқу тегін өткізіледі, - деді 
Нұржан Нығметоллаұлы.

Ал Ұлттық бірыңғай тестілеу 16 ма-
мыр мен 5 шілде аралығында электрон-
ды форматта өтеді, түлектер ҰБТ-ны екі 
рет тапсырады. Екі талпыныс та мемле-
кеттік білім грантын тағайындау конкур-
сына қатысуға жарамды. 

Биылғы оқу жылында Ұлттық бірың-
ғай тестілеуді 4 615 түлек тапсырғалы 
отыр. Өту күнін, уақытын және орнын 
мектеп бітірушілер ҰТО-тың порталын-
да өздері таңдайды. 

Ал 1-сыныпқа өтініш қабылдау 1 
сәуірден бері жүргізілуде. Алдын ала 

болжам бойынша биыл 1-сыныпқа 10 
718 бала қабылданбақ.

Басқарма басшысы жазғы лагерь-
лер жайлы да айтып өтті. Биыл облыста 
10 сауықтыру лагерінің жұмысын ұйым-
дастыру көзделіп отыр. 

2024-2026 жылдарға арналған жаз-
ғы каникул кезеңінде балалардың 
сауықтыру демалысын, бос уақытын 
және жұмыспен қамтылуын ұйымдас-
тыру жөніндегі іс-шаралар жоспары об-
лыс әкімдігі басқармаларымен және де-
партаменттермен бекітілген. 

- Полиция, төтенше жағдайлар, са-

нитарлық-эпидемиологиялық бақылау 
және қадағалау департаменттерімен 
және бірқатар облыс басқармаларымен 
өзара келісім бойынша балалардың де-
малысын ұйымдастыруға мониторинг 
жүргізу үшін арнайы ведомствоара-
лық комиссия құрылды. Жазғы каникул 
кезеңінде балаларды сауықтырумен 
және жұмыспен қамтудың жұмыс жос-
пары бойынша балалардың демалысы 
қала маңындағы лагерьлерде, мектеп 
жанындағы және қосымша білім беру 
ұйымдарындағы бейіндік алаңдарда 
ұйымдастырылатын болады, - деп атап 
өтті басқарма басшысы.

Бірінші кезекте қала сыртындағы 
лагерьлерде әлеуметтік осал санат-
тағы 4043 баланы демалыспен қамту 
жоспарлануда, бұл - балалардың жал-
пы санының 4,2 пайызы.

- «Қазақстан халқына» қоры есебі-
нен түрлі конкурстарда, жарыстарда, 
олимпиадаларда жоғары нәтижелерге 
қол жеткізген 696 ауыл баласы Үржар 

ауданының «Үржарайым» және Алматы 
облысының «Аrman Dala» лагерьлерін-
де тегін демалады. «Балдәурен» және 
«Бөбек» республикалық лагерьлеріне 
136 балаға, Кәсіподақ ұйымдары есе-
бінен облыс лагерьлеріне 7 жастан 15 
жасқа дейінгі 170 балаға жолдама бе-
рілмек, - деді басқарма басшысы.

Сондай-ақ жазғы кезеңде 10450 
бала қамтылған 120 мектеп жанындағы 
тамақтану лагері және 299 бейінді та-
мақтану алаңдары, оның ішінде қосым-
ша білім беру ұйымдарында, мәдениет 
үйлерінде және балалар-жасөспірімдер 
спорт мектептерінде жасөспірімдердің 
бос уақытын тиімді өткізу мақсатында 
түрлі іс-шаралар ұйымдастырылады, 
оған 79438 бала қамтылатын болады, - 
деді спикер.

Білім басқармасы басышысының 
айтуынша, биыл балалардың жазғы 
мезгілдегі уақыттарын пайдалы өткізу-
лері үшін облыстағы бірқатар ұйымдар 
маңызды жобаларға бастамашылық 
жасапты. Мәселен, білім басқарма-
сы Шәкәрім атындағы университетпен 
бірлесіп «JAS AKADEMIK-2024» жазғы 
мектебін ұйымдастыруды жалғастыра-
ды. Онда 130 дарынды бала теория-
лық білімдерін тереңдете отырып, түрлі 
деңгейдегі олимпиадаларға дайындалу 
мүмкіндігіне ие болмақ.

- Аула футболының мыңнан астам 
тәрбиеленушілері «Былғары доп» өңі-
раралық турниріне қатысады. Сонымен 
қатар аудандарда түрлі үйірмелер 
мен секциялар жұмыс істейді. Тарихи-
мәдени мұраны сақтау және балалар 
туризмін дамыту мақсатында «Тропа 
открытий» атты жаңа жоба қолға алын-
бақ. Жоба аясында 1200 баланы қамти-
тын 80 өлкетану жасағы құрылып, бала-
лар өңіріміздің тарихи орындары мен 
көрікті жерлерін аралай алатын бола-
ды. Оқушылар зерттеу жұмыстарымен 
де айналысатын болады, - деп қоры-
тындылады сөзін Нұржан Ахметқалиев.

Жалпы, Абай облысы болып қайта 
құрылғалы білім беру жүйесін жетілді-
ру, мемлекеттік бағдарламада қойыл-
ған міндеттерді жүзеге асыру мақсатын-
да жүйелі жұмыстар жүргізіліп келеді. 

Сымбат ҚАЙРАТҚЫЗЫ,
«Semeı tańy»

Абай атындағы облыстық кітапханада өткен мерекелік жиынды 
облыстық мәдениет басқармасының басшысы  Назира Идрисова 
ашып, мәдениет және өнер қызметкерлерін кәсіби мерекемен құт-
тықтады.

- Семейіміздің  мәдениетінің артуына ақын-жазушы, кітапхана-
шы, әртістер мен архив, музей, өнер ошақтарындағы өзге де маман-
дардың қосқан үлесі өлшеусіз. Алдағы уақытта кісілігі кемел, пара-
сат-пайымы мол әріптестерімнің ұлысты ұйытатын игі істерге білек 
сыбана кірісіп, көпті қуанта беретініне сенімім мол. Үнемі еселі ең-
бектері берекелі болып, толайым табысқа қол жеткізе беруіне тілек-
теспін, - деді Н.Идрисова.

Құттықтау сөзінен кейін басқарма басшысы жоғары көрсеткіш-
терге қол жеткізген бірқатар қызметкерге  марапаттар тапсырды. 

Достоевский атындағы орыс драма театрының қызметкері Федор 
Любецкий «Еңбек ардагері»  төсбелгісімен марапатталса, Абай 
атындағы театрдың қызметкері Любовь Даутбекова, «Дариға–ай» 
жастар театрының актері Еркебұлан Нұғыманов, Семей қаласының 
облыстық тарихи-өлкетану музейінің қызметкері Айнұр Мұратхан 
Мәдениет саласының үздігі атанды.

«Дариға–ай» театрының әртісі Ғалымбек Тасболатов, Семей 
қаласының облыстық тарихи-өлкетану музейінің қызметкерлері - 
Шынар Садықова, Сақтаған Сердалина, Анар Төлеубаева, Жанна 
Игликава, Павел Уколов ҚР Мәдениет және ақпарат министрлігінің 
Құрмет грамотасымен марапатталды.

Сондай-ақ Қалалық Мәдениет сарайының басшысы Рашид 
Асылов,  Абай облыстық лингвистикалық орталығының мама-
ны Лаура Серікболова,  Абай кітапханасының қызметкері Жанар 
Чушекова, Абай театрының актері Темірлан Орашев облыс әкімінің 
алғыс хаттарына ие болды.  

Мерекелік кеш Әміре Қашаубаев атындағы мемлекеттік филар-
мония өнерпаздарының мәдениет және өнер қызметкерлерінің құр-
метіне арналған концерттік бағдарламасына ұласты.

Мәдениет және өнер қызметкерлерінің төл мерекесі Абайдың 
«Жидебай-Бөрілі»  мемлекеттік музей қорығы алаңында да аталып 
өтті. Жиналған жұртшылық алдымен «Абай ұлдарымен»  ескерткі-
шіне гүл шоқтарын қойды. Мерекелік жиынға мәдениет саласының 
ардагерлері, өнерпаздар, мәдениет мекемелерінің басшылары мен 
қызметкерлері, зиялы қауым өкілдері қатысты. 

Қала әкімінің орынбасары Арайбек Хамзаев мәдениет саласы-
ның  көкжиегін кеңейтіп жүрген өнер адамдарын кәсіби мерекелері-
мен құттықтап, бірқатар қызметкерлерді марапаттады.

- Құрметті мәдениет және өнер саласының қызметкерлері! 
Сіздерді кәсіби мерекелеріңізбен құттықтаймын! Сіздер ғасырлар 
бойы атадан балаға мұра болып жеткен асыл қазынамыз - төл өнері-
міз бен мәдениетімізді бүгінгі ұрпаққа жеткізу жолында аянбай еңбек 
етіп келесіздер. Сіздерге осындай жауапкершілігі мол, жүгі ауыр са-
ладағы еңбектеріңіз үшін ризашылығымды білдіремін. Сіздерге шы-
ғармашылық табыс, зор денсаулық, отбасыларыңызға бақ-береке ті-
леймін,- деді Арайбек Хамзаев. 

Осыдан соң салтанатты шараға қатысушылар мерекелік кон-
цертті тамашалады. Сахнада емес, алаңда өткен концертте әсерге 
толы әндер шырқалып, театрландырылған көрініс ұсынылды. 

Меркелік жиыннан соң қатысушылар мәдениет саласы қызмет-
керлеріне арналып жайылған дастарқанннан дәм татты.

Айта кетейік, бұл күні сонымен қатар Бейбітшілік аралындағы 
орталық стадионда мәдениет және өнер қызметкерлері арасын-
да шағын футболдан жарыс өтті. Облыстық мәдениет және  халық 
шығармашылық орталығының ұйымдастыруымен өткен жарыста 8 
команда бақ сынасып, ауыспалы кубок үшін тартысты өнер көрсетті. 
4 сағатқа созылған  футбол ойынында Қалалық Мәдениет сарайы-
ның қызметкерлері жеңіске жетті.

Әлібек КЕМЕЛХАН,
«Semeı tańy»

22 мамыр күні 4835 әскери бөлімінің мерейтойына орай 
Абай атындағы театрда салтанатты концерт өтті. Концерт 
алдында аталмыш мерейтойға елордадан келген мәртебе-
лі меймандар мен «Шығыс» өңірлік қолбасшылығы басшы-
лығы, аталған бөлім қызметкерлері мен әскери саланың ар-
дагерлері Жеңіс саябағындағы мәңгілік алауға гүл шоқтарын 
қойды. Салтанатты рәсімнен кейін құттықтау сөз ҚР Қарулы 
Күштер ардагері, запастағы подполковник Станислав 
Сәрсековке берілді.

- Қадірменді қонақтар, құрметті әскери сала ардагерлері, 
Қазақстан әскерінде өткен ғасырдан тамыр тартып, жалға-
сып келе жатқан игі дәстүр бар. Ол – еліміздің ертеңі үшін жа-
нын пида еткен ерлерге тағзым ету, батырлардың ерліктерін 
келешек ұрпаққа үлгі ету, кешегі өткен жауынгер аталарымыз 
бен әкелеріміздің майдан даласындағы өшпес даңқын ұлық-
тау. Олар біздің жарқын болашағымыз, бүгінгі ашық аспаны-
мыз үшін өз өмірлерін қиды, - дей келе Станислав Серікұлы 
мұндай іс-шараны өткізудегі негізгі мақсат өскелең буынға 
әскери-патриоттық тәрбие беру, өткенге тағзым жасау екен-
дігін айтып, ҚР Қарулы Күштері ардагерлері корпусы атынан 
арнайы жолданған құттықтау хатты оқып берді.

Айта кетсек, 54835 әскери бөлімі өз жолын сонау соғыс 
жылдарында Монғолия даласында бастады. 1945 жылдың 
тамыз, қыркүйек айларында милитаристік Жапон әскерін 
талқандауға қатысып, ерліктің өшпес үлгісін көрсетті. Жеңісті 
жақындатуға мол үлес қосты. Әскери бөлім 1960 жылы 22 
мамырда қазіргі Абай облысындағы Жаңасемей аэродромы-
на көшірілді. Осылайша оның қатарында көптеген авиатор-
лар әскери өмір жолын бастады.

Гүл қою рәсімінен соң жиналған барша әскерилер естелік 
суретке түсті.

Азамат ЕРСАЙЫН,
«Semeı tańy»

«Тазалық – денсаулық кепілі» демекші, табиғатты қорғау, тал-дарақ егу, 
өмір сүріп отырған ортамызды көгалдандырудың маңызы айрықша. Өңірімізде 
«Таза Қазақстан» акциясы аясында абаттандыру, көгалдандыру жұмыстары 
сәтімен жүзеге асып жатыр. Осы орайда Семейде «Қызыл кітап беттерін па-
рақтау» атты экоакция өтті. «Таза Қазақстан» және «Парктер шеруі» акция-
лары аясында «Семей орманы» мемлекеттік орман табиғи резерваты мен 
қалалық ішкі саясат бөлімі бірлесіп ұйымдастырған іс-шараға қаламыздағы 
колледждер мен Шәкәрім атындағы университет студенттері де атсалысты.

Экоакция аясында Орталық саябақта тұрғындар Қызыл кітапқа енген сирек 
өсімдіктермен және жан-жануарлармен танысуға мүмкіндік алды. Сонымен 
қатар Абай атындағы облыстық кітапхана ұжымы ұйымдастырған тақырыптық 
көрмені де тамашалады. Сондай-ақ келушілер Семей қаласының Облыстық 
балалар биологиялық орталығы ұсынған тірі табиғат мүйісімен танысты.

Акцияның негізгі мақсаты - тұрғындар назарын қорғалатын табиғи ау-
мақтар мәселесіне аудару, ұлттық саябақтар мен табиғи қорықтарды сақтау, 
дамыту бойынша  нақты көмек көрсету, халықтың жабайы табиғатқа оң көзқа-
расын қалыптастыру.

- Биыл «Семей орманы» та-
биғи резерватында ауқымды 
көшеттер отырғызу шарасы 
жоспарланған. Жалпы көлемі 
6 100 гектар жерге 28 миллион 
700 мың дана жасыл өскін оты-
рғызылады деп күтілуде. Бұл 
науқан екі кезеңде жүргізіледі. 
Көшеттердің 5 000 гектардан 
астамы көктемде, ал қалған 
961 гектары күзде отырғызыла-
ды, - деді табиғи резерват ди-
ректорының орынбасары Ғани 
Алпысшалов.

- «Семей орманы» резер-
ваты қоршаған ортаны қорға-
уға арналған акция шеңберінде 

жыл сайын түрлі іс-шаралар ұйымдастырып келеді. Биылғы шара Қызыл кіта-
пқа арналып отыр. Бұл шарада жұртшылық Қызыл кітапқа енген өсімдіктер 
мен  жануарлар туралы көп мәлімет алады деген ойдамыз,- деді ол. 

«Парктер шеруі» барысында колледждер мен Шәкәрім университеті сту-
денттері театрландырылған көріністер қойып, тұрғындарды табиғатты қорғау 
шараларына атсалысуға шақырды. Әсіресе қылқан жапырақты орманды өрт-
тен сақтау мен шаһарды көгалдандыруға шақырған Шәкәрім университеті 
студенттерінің үндеуіне көпшілік қол соғып, қолдау білдірді. 

Студенттер Қызыл кітапқа енген өсімдіктер мен жануарлар жайлы арнайы 
дайындаған қойылымдары арқылы жерлестерімізді жаһандық мәселеге на-
зар аударуға шақырды.

МӘДЕНИЕТ ҚЫЗМЕТКЕРЛЕРІНІҢ МЕРЕКЕСІ
Мәдениет және 

өнер саласында-
ғы мәртебелі ма-

мандық иелерінің 
атқарар жұмысы, 
халық назарына 
ұсынар жаңалы-
ғы да мол. 21 ма-
мыр күні еліміз-

де мәдениет және 
өнер қызметкер-
лері төл мереке-
лерін атап өтті. 

Семейде осы ме-
рекені тойлау ая-
сында бірқатар 

іс-шаралар ұйым-
дастырылды.  

ҚР ҚК Әуе қорғанысы күштеріне қа-
расты Семейдегі 54835 әскери бөлімінің 
құрылғанына биыл 80 жыл толып отыр. 
Мерейтойға орай облыс орталығында бір-
қатар іс-шаралар өтуде.

ӘСКЕРИ БӨЛІМГЕ 80 ЖЫЛ

Абай облысында білім беру саласында жүйелі жұмыс жүргізілуде. Бұл жайында 
өңірлік коммуникациялар қызметі алаңында өткен брифингте облыстық білім бас-
қармасының басшысы Нұржан Ахметқалиев айтты.

БІЛІМ САЛАСЫ: ЖАҢА ЖОБАЛАР БАР
ТАБИҒАТТЫ АЯЛАЙЫҚ!

Бүгінде бүкіл өркениетті әлем жұртшылығы қор-
шаған ортаны қорғау мәселесімен айналысуда. 
Экологиялық мәдениеттің маңызы күн санап артып ке-
леді. Әсіресе жер бетінен жоғалуға таяу тұрған жан-
жануарлар мен өсімдіктерді қорғау, орман алқабын 
сақтап, көбейту аса маңызды болып отыр. 

Қазақстан Республикасы Ақпарат және қоғамдық даму министрлігі Ақпарат комитеті 
берген қайта тіркеу куәлігі № KZ66VPY00061115, 12.12.2022 ж.

Газет «ABAI AIMAQ MEDIA» ЖШС компьютерлiк орталығында терiлiп және беттелiп, «Басып шы-
ғару баспасы «Рекламный дайджест агенттігі»  ЖШС (Өскемен қаласы, Абай даңғылы, 20) баспа 

орталығында офсеттiк әдiспен басылып шығады. 
Индекс 06061. Тапсырыс 259. Бағасы келiсiмдi. Шығарылымның таралымы  19525. 

Аптасына үш  рет - сейсенбі, бейсенбі және сенбі күндері шығады.
Жарияланған мақаладағы авторлардың пікірлері  редакция көзқарасын білдірмейді.  

Жарнама үшін жауапкершілік жарнама берушілердің құзырында.
Меншiктi тiлшiлерiмiз: Ақсуатта - 8 777 992 80 35, 

Бесқарағайда - 8 775 433 44 08.

Редакцияның мекенжайы: F18A5H3, Семей қаласы, Қайым Мұхамедханов көшесі, 12.
Тел.: Директордың қабылдау бөлмесі - 52-36-57; бас редактор - 52-04-75; 

редактордың орынбасары - 52-09-84; жарнама және баспасөзге жазылу бөлімі - 56-08-03; 
факс - 52-04-75; бухгалтерия - 52-38-32

Директор - бас редактор
Риза АСАНҚЫЗЫ 

«Құрмет белгісі» орденімен, 2009 жылы Қазақстан 
Республикасы Президентінің бұқаралық ақпарат 

құралдары саласындағы грантымен марапатталған.

Кезекші редактор Ай-Керім СӘРСЕНҚАЛИ 

Редактордың орынбасары - 
жауапты хатшы 

Роза ПҰШПАҚОВА
медиахолдингі

Газет 1917 жылдың  17 маусымынан жарық көре бастады

СЕМЕЙ: СУРЕТТЕР СӨЙЛЕЙДІ

Суреттер Талғат Исабаевтың фейсбуктегі 
парақшасынан алынды

ГАЗЕТТІҢ № 61 САНЫНДАҒЫ 
СӨЗЖҰМБАҚТЫҢ  ЖАУАБЫ

ӘРАЛУАН

СӨЗЖҰМБАҚ

БАЛАЛАРҒА БАЗАРЛЫҚ
ӨМІРІҢІЗДІ ӨМІРІҢІЗДІ 

ҰЗАРТҚЫҢЫЗ ҰЗАРТҚЫҢЫЗ 
КЕЛСЕ...КЕЛСЕ...

Баяғы өткен за-
манда бір шал 

мен кемпір 
өмір сүріпті. 

Ж а л ғ ы з 
сиырдың 
сүті олар-

дың қоре-
гі болыпты. 

Сондықтан сиырдың бұзауы сүтке жарымай 
өле беріпті. 

- Кемпір, ашықсақ, ашығайық, бір жылға 
бір нәрсе етіп шыдармыз. Енді сиырды сау-
май-ақ қойшы, сүтін бұзауы емсін дейді шал.

- Жарайды, саумасам саумайын, бұзауы 
уызға жарысын дейді кемпір.

Үш күннен соң сиыр еркек бұзау туады. 
Бұған қуанған олар қанша тарықса да, ашық-
са да сиырды саумай, барлық сүтін бұзауға 
береді. Енесінің бар сүтін бір өзі еміп өскен 
бұзау үлкен өгіз болып шығады. Күндердің 
бір күнінде ол өзінің семіздігіне масаттана-
ды. Осындай зор, сұлу денеммен мына бір 
жаман сиырлардың ішінде жайылып жүрге-
нім лайықсыз екен, түйелерге барып қосыл-
ғаным дұрыс шығар деп ойланады өгіз.

Өзін ерекше зор сезініп жүрген ол барын-
ша-ақ түйе болуға тырысып бағады.

Олардың жеген шөбін жейді, алыс шөл-
ге кетіп, сортаң жалайды. Ақырында шөлден 
қатып, іші ауырып, шыдай алмайды.

- Әбден өлетін болдым, жылқыларға ба-
райын. Олар түйеден кішірек қой, азабы да 
жеңілірек болар дейді.

Жылқылар ішінде жүрген де оған жайсыз 
болады. Соларға ілесіп, қатарларынан қал-
май шауып жүремін деп әбден шаршайды.

Бір күні қасқыр тиіп, жылқылар дүркірей 
қашады.

Бұл ілесе алмай айдалада қалып қояды. 
Жылқылар қашып кетеді де, өгіз қасқырдың 
қоршауында қалады.

- Мө-ө-ө-өөө! Құтқарыңдар мені. 
Құтқарыңдар! Мө-ө-ө! Мө-ө-ө-өөө! Кім бар 
маңайда? Мө-ө-ө!- деп мөңірейді өгіз.

- Бұл не айқай? Құлақ түріңдерші!
- Таныс дауыс қой өзі.
- Қайдан шыққан дауыс?
- Жүріңдер, жота асып қарайық дейді, - 

сиырлар.
Табын сиыр жотаға шықса, сол баяғы өз-

дерін менсінбей жылқыларға барып қосыл-
ған өгіз қасқырлардың қоршауында қалған 
екен.

Олар өгіздің жаман қылығына ешбір кек 
сақтамастан, өгізді қасқырлардан құтқарып 
алады.

- Мен сендерді ренжіттім. Өз туыстарым-
нан бөлініп кеттім. Ақылсыздығымнан осын-
дай жағдайға тап болдым. Тату болған, туыс-
тармен бір жүрген қандай жақсы! «Бөлінгенді 
бөрі жейді!» деген осы екен. Кешіріңдер мені, 
мө-ө-ө-өөө!- деп кешірім сұрапты өгіз.

ҚОҒАМДЫҚ ТЫҢДАУ 
1) жобаның атауы:
–   Абай облысындағы Семей қаласының әкімшілік ау-

мағында орналасқан М-43-72-(10г-5б-13,14,15,18,19,20) 
блоктарында және Қарағанды облысының Қарқаралы 
ауданындағы М-43-72-(10г-5б-13) блогының бөлігінде 
Барлау жоспары үшін оңайлатылған тәртіп бойынша эко-
логиялық бағалау материалдары (түзету).

– II санаттағы объектіге әсер етуге экологиялық рұқсат 
алуға арналған материалдар.

2) аумағына әсер етуі мүмкін және аумағында қо-
ғамдық тыңдаулар өткізілетін әкімшілік-аумақтық бірлік-
тердің тізімі:

– Абай облысы Семей қалалық әкімшілігінің Абыралы 
ауылдық округі, Абыралы ауылынан солтүстікке қарай 90 
км.

учаскенің географиялық координаттары және әсер ету 
аймағының географиялық координаттары:

– Жоспарланған қызметті жүзеге асыру учаскесінің 
бұрыштық нүктелерінің координаттары: 1) 50° 7’60.00» 
с.е. 77°36’60.00» ш.б. 2) 50° 7’60.00» с.е. 77°40’0.00» ш.б. 
3) 50° 5’60.00» с.е. 77°40’0.00» ш.б. 4) 50° 5’60.00» с.е. 
77°36’60.00» ш.б.

3) қоғамдық тыңдаулар өткізудің басталатын орны, күні 
және уақыты:

– Абай облысы, Семей қ.ә., Абыралы а.о., Абыралы 
а., Абыралы к-сі, 92 (әкімдік ғимараты), 28.06.2024 ж. сағ. 
15:00.

4) Бастамашының деректемелері мен байланыс дерек-
тері:

– «Дәнекер-Жол» ЖШС, БСН 010540010809, Алматы 
облысы, Іле ауданы, Өтеген Батыр ауылы, Қуат ш/а, Н. 
Исахметов көшесі, 43 үй, тел.: +7 775 747 82 70, e-mail: 
daneker-zhol@mail.ru.

5) мемлекеттік экологиялық сараптама объектілерінің 
құжаттамасын әзірлеушінің деректемелері мен байланыс 
деректері:

– «ПРОФЕССИОНАЛ» жобалау орталығы» ЖШС, БСН 
141140017741, ШҚО, Өскемен қаласы, Н.Назарбаев даңғы-
лы, 29/2-56, тел.: +7 705 144 84 80, e-mail: pcprof@mail.ru.

6) қоғамдық тыңдауларға шығарылатын құжаттармен, 
ал содан соң жарияланған қоғамдық тыңдаулар хаттама-
сымен танысу үшін тиісті әкімшілік-аумақтық бірліктің (об-
лыстардың, республикалық маңызы бар қалалардың, ас-
тананың) жергілікті атқарушы органының (ЖАО) Бірыңғай 
экологиялық порталына және ресми интернет-ресурсына 
сілтеме;

– Бірыңғай экологиялық портал (БЭК) – https://ecoportal.
kz/ «Жарияланған тыңдаулар» бөлімі;

– «Абай облысының Табиғи ресурстар және табиғат 
пайдалануды реттеу басқармасы» ММ ЖАО сайты («Абай 
облысының ТРжТПРБ» ММ – https://www.gov.kz/memleket/
entities/abay-tabigat, «Қоғамдық тыңдаулар» бөлімі.

7) жоспарланған қызмет, қоғамдық тыңдаулар өткізу 
туралы қосымша ақпарат алу үшін, сондай-ақ жоспарлан-
ған қызметке қатысты құжаттардың көшірмелерін сұрату 
үшін электрондық мекенжай және телефон нөмірі (-лері):

– эл.пошта мекенжайлары: pcprof@mail.ru және 
daneker-zhol@mail.ru;

– телефондар: +7 705 144 84 80, +7 775 747 82 70
8) қоршаған ортаны қорғау саласындағы уәкілетті ор-

ганның және облыстардың, республикалық маңызы бар 
қалалардың, астананың жергілікті атқарушы органының 
жұртшылық пен мүдделі жұртшылық қоғамдық тыңдау-
ларға шығарылатын құжаттар бойынша өз ескертулері 
мен ұсыныстарын қағаз немесе электрондық нысанда жі-
беретін электрондық мекенжайы мен пошталық мекенжа-
йы:

– қоршаған ортаны қорғау саласындағы уәкілетті ор-
ганның аумақтық бөлімшесі 

– «Шығыс Қазақстан облысы бойынша экология депар-
таменті» РММ: vko-ecodep@ecogeo.gov.kz, ШҚО, Өскемен 
қ., Потанин көшесі, 12

– «Абай облысының ТРжТПРБ» ММ ЖАО: prirodnyye_
resursy_obl.abay@mail.ru, Абай облысы, Семей қ., 
Тұрлыханов көшесі, 30

ХАБАРЛАНДЫРУ
Семей қаласында 

«Мерейлі отбасы» ұлттық бай-
қауына қатысуға өтініштер қа-
былдау жалғасуда. Байқауға 
спорттық, зияткерлік, шығар-
машылық, ғылыми жетістік-
тері бар, сондай–ақ қоғамдық 
жұмыстарға белсене қатыса-
тын отбасылар рұқсат етіледі. 
Мүдделі тұлғалар отбасының 
жетістіктері мен ерекшелік-
терін растайтын құжаттар-
ды ұсынуы қажет. Байқаудың 
қалалық кезеңінен өткен от-
басылар Семей қаласының 
атынан облыстық, одан кейін 
республикалық кезеңге жол-
дама ала алады. 

«Мерейлі отбасы» бай-
қауының қалалық кезеңі-
не құжаттар қабылдау 2024 
жылдың 15 маусымына дейін 
жалғасады. 

Өтініштер мен құжаттар-
ды Абай Құнанбаев көшесі 86, 
4-кабинет (Абай кітапханасы) 
«Отбасы орталығы» қоғамдық 
қорына тапсыруға болады.

Байланыс телефоны: 
8(7222) 566453; 87474292344;

Баршаңызды «Мерейлі от-
басы» байқауына қатысуға 
шақырамыз.

Ұлыбританиядағы Лондон университеті 
колледжінің ғалымдары өмір жасының ұзақ-
тығы мен қартаю процесіне әсер ететін әлеу-
меттік факторларды анықтады. Маңызды әрі 
пайдалы іс тындырып жүрмін деп ойлайтын 
қарттардың денсаулығы жақсарып, созыл-
малы дертке шалдығу қаупі азаяды екен. 
Ғалымдар English Longitudinal Study ofAgeing 
(ELSA) атты қартаю процесін зерттейтін ұзақ 
мерзімді жобаға қатысқан 50 жастағы және 
одан асқан 7304 ер мен әйелді бақылау ар-
қылы сараптама жүргізіпті. Олар әлеумет-
тік және экономикалық көрсеткіштер мен 
адам денсаулығын, соған байланысты олар-
дың мінез-құлқын тексерген. Сонымен қа-
тар Ұлыбританияның ұлттық статистика-
лық қызметі жүргізген сауалнама бойынша 
азаматтардың өз өмірін 1-ден 10 балға де-
йінгі шкала бойынша бағалауы деректерін 
де пайдаланыпты. Зерттеушілер осы баға-
лар мен адамдардың төрт жыл ішіндегі ден-
саулығы арасында байланыстың бар-жоғын 
анықтады.

Қандай адамдар тез қартаяды?
Белгілі болғандай, жасы ұлғайған сайын 

адамдар, әсіресе ер-азаматтар өз өмірін тө-
мен бағалайды екен. Алайда неке, дос-жа-
рандар және туған-туыстарымен жиі арала-
сып тұру бұл көрсеткіштерді арттырған. Өз 
өміріне 9-10 балл баға берген қатысушы-
лардың 73,1 пайызы достарымен апта са-
йын кездесіп тұрады. Бұдан бөлек қоғамдық 
ұйымдарға қатысатын, спортзалға, діни ме-
кемелерге, музей мен театрларға барып тұ-
ратын егде жастағы азаматтар өз өмірлерін 
мәнді деп санайтын көрінеді. Ал адам өз өмі-
ріне неғұрлым жоғары баға берсе, денсау-
лығы да соғұрлым жақсы болып, созылма-
лы ауруларға (жүрек ауруы, инсульт, диабет, 
артрит, қатерлі ісік пен өкпенің созылмалы 
дерті) шалдығу қаупі төмендеген. Күнделікті 
тіршілігіне ешқандай нұқсан келмей, жан 
күйзелісі мен семіздікке ұшырамайтын бол-
ған. Өз өміріне қанағаттанатын адамдардың 
бәріне тән қасиет — физикалық белсенділік 
және дұрыс тамақтану.

Материал ғаламтор бетінен алынды

КЕШЕ

БYГІН

ӨгізӨгіз
Ертегі

Жылдамдық пен ептілік, төзім 
мен күш сынға түскен іріктеу турына 
10 әскери-патриоттық клуб қатысты. 
Бұл - аудандық және қалалық сайыс-
тарда үздік нәтижеге қол жеткізген 
командалар.  

- Жасөспірімдер алғашқы әскери 
дайындық негіздері бойынша сын-
ға түсті. Мұндай сайыстар балалар-
ды отансүйгіштікке тәрбиелеп, жі-
герлендіреді және салауатты өмір 

салтын насихаттап, жастарды спорт-
пен шұғылдануға тартуда алар орны 
ерекше,- дейді ұйымдастырушылар. 

Бұған қоса, сайыс Халықаралық 
«Айбын» әскери-патриоттық жастар 
жиынына қатысатын мықты команда-
лар мен спортшыларды анықтау мақ-
сатын көздеп отыр. 

Турнир бағдарламасы бойынша, 
оқушылар әскери-патриоттық клуб-
тары туралы бейнероликтер көр-

сетіп, «Айбын жұлдызы» шығарма-
шылық байқауы мен «Smart Sarbaz» 
робототехника байқауында бақ сы-
нады. Ал әскери-қолданбалы спорт 
түрлері бойынша белтемірге тарты-
лу, арқаға жатып денені көтеру, пнев-
матикалық мылтықтан ату, АК-74 ав-
томатын бөлшектеу және жинақтау, 
әскерилендірілген эстафета, арқан 
тартысу және 3 мың мен 1 мың метр-
ге жүгіруде бақтарын сынады. 

Жеңімпаздар мен жүлдегер ко-
мандалар дипломдармен және 
кубоктармен марапатталады. 
Байқауының жеңімпаздары Алматы 
қаласында өтетін Халықаралық 
«Айбын» әскери патриоттық жары-
сына қатысатын болады. Жалпы, 
соңғы кезде аймақ жастары өздері-
нің әскери бағытта жақсы өнерле-
рін көрсетіп келеді. Бұған дейін де 
жарыстың республикалық кезеңінде 
өңірдің оқушылары құралақан қайт-
пайтын. Жекелей номинациялар бо-
йынша марапатталып, жоғары нәти-
жеге қол жеткізіп жүр.

Абай өңірлік гарнизонының 
баспасөз қызметі

ПАТРИОТТЫҚ ТӘРБИЕ

«АЙБЫН» ӘСКЕРИ-ПАТРИОТТЫҚ ЖАСТАР ЖИЫНЫ ӨТТІ
Абай облысында Халықаралық «Айбын» әскери-патриоттық жастар жиы-

нының облыстық кезеңі өтті. Дәстүрлі сайыс Шүлбі кентіндегі «Ұлан» пат-
риоттық орталығының базасында ұйымдастырылды.

ҚОҒАМДЫҚ ТЫҢДАУ
«Абай облысының Табиғи ресурстар және табиғат пайдалануды реттеу басқар-

масы» ММ. «Абай облысының қоршаған ортаны қорғау жөніндегі 2023-2025 жыл-
дарға арналған іс-шаралар жоспарын түзету»

Қоғамдық тыңдалым 2024 жылы 28 маусымда сағат 10.00-де ашық жиналыс тү-
рінде мына мекенжайда өтеді: Семей қаласы, Абай даңғылы, 86, Абай атындағы 
облыстық әмбебап кітапхана ғимараты, мәжіліс залы. 

Қатысу үшін төмендегі сілтеме бойынша өтуді сұраймыз:
https://us04web.zoom.us/j/8615933956?pwd=UWqTaRTqjDZrFajJ8HyyvUByMplTuF.1

&omn=71975319877
Тыңдалымға ZOOM платформасында онлайн қосылу үшін: конференция иденти-

фикаторы: 861 593 3956,  қолжетімділік коды: 4tim67.
Қоғамдық тыңдалымды өткізуге жауапты орган: 
«Абай облысының Табиғи ресурстар және табиғат пайдалануды реттеу басқар-

масы» ММ.
Жобалық материалдар танысу үшін жергілікті атқарушы органның интернет ре-

сурсында https://ecoportal.kz/Public/PubHearings  порталында қолжетімді, онда 
жоба бойынша құжаттама электрондық түрде орналастырылған:https://www.gov.kz/
memleket/entities/abay-tabigat/about?lang=ru

 Тапсырыс беруші: «Абай облысының Табиғи ресурстар және табиғат пайдала-
нуды реттеу басқармасы» ММ, БСН 220740013257, Семей қ., Тұрлыханов к-сі, 30, 
тел.:+77473533210,эл.пошта: prirodnyye_resursy_obl.abay@mail.ru.  

Жобаны әзірлеуші: «Абай облысының Табиғи ресурстар және табиғат пайдала-
нуды реттеу басқармасы» ММ, БСН 220740013257, Семей қ., Тұрлыханов к-сі, 30, 
тел.: +7 747 353 3210, эл. пошта: prirodnyye_resursy_obl.abay@mail.ru. 

Қосымша ақпарат: prirodnyye_resursy_obl.abay@mail.ru,  Тел.+7 747 353 3210.















«Дәнекер-Жол"ЖШС,  Шубра учаскесі 

 қоршаған ортаға әсерге экологиялық рұқсат алу бойынша қоғамдық тыңдауларға  

БАЯНДАМА 

 

Осы қоғамдық тыңдаулар Қазақстан Республикасының 2021 жылғы 2 қаңтардағы Экологиялық 

кодексінің (бұдан әрі – ҚР ЭК) 96 – бабының талаптарына сәйкес "Абай облысы Семей қ. әкімшілік 

аумағында орналасқан М-43-72-(10г-5б-13,14,15,18,19,20) блоктарында және бір бөлігі Қарағанды 

облысы Қарқаралы ауданында орналасқан М-43-72-(10г-5б-13) блоктарында барлау жоспары (түзету)." 

шеңберінде жүзеге асырылатын Шубра учаскесіндегі қатты пайдалы қазбаларға барлау-көзделіп отырған 

қызметтің әсеріне экологиялық рұқсат алу үшін материалдар бойынша ұйымдастырылды. 

Шубра учаскесінде пайдалы қазбаларды барлау бойынша белгіленіп отырған қызметтің 

әсеріне Шығыс-Қазақстан облысы бойынша экологиялық Департаменті экологиялық заңнамаларға 

сәйкес жүргізілген скрининг нәтижесі бойынша кәсіпорынға  белгіленіп отырған қызметтің әсер 

етуіне скринингтің нәтижелері туралы және/немесе қоршаған ортаға әсерді бағалауды қамту 

саласын айқындау туралы берілген қорытындыда көрсетілген көзделіп отырған қызмет түріне 

қоршаған ортаға әсерді бағалау міндетті деп танылған. 

Әсерді бағалау жұмыстарының нәтижесі бойынша ықтимал әсер ету туралы Есеп әзірленіп 

01.08.2022 ж. Абай облысының Семей қалалық әкімшілікгінің Абралы ауылында, 04.08.2022 жылы 

Қарағанды облысының, Қарқаралы ауданы, Айнабұлақ ауылында қоғамдық тыңдауларда жарияланған. 

Есепті қарастыру нәтижесінде және өткізілген қоғамдық тыңдаулар нәтижесінде ШҚО 

бойынша экологиялық Департаменті 18.08.2022 жылғы № KZ93VVX00142963 қоршаған ортаға 

әсерді бағалау бойынша қортынды (ары қарай - ҚОӘБ қорытындысы) берді. Оған сәйкес 

белгіленген қызметті іске асыруға жол беріледі.   

Бұған дейін, 2022 жылы "Абай облысының Табиғи ресурстар және табиғат пайдалануды реттеу 

басқармасы" ММ берген 29.12.2022 ж. № KZ10VCZ03166873 әсер етуге  01.01.2023 ж. бастап 31.12.2023 ж. 

дейінгі кезеңге қоғамдық тыңдаулар өткізіліп, экологиялық рұқсат алынды, алайда бұрын жоспарланған 

кезеңде (2023 жыл) көзделген қызмет қаржыландырудың болмау себебінен іске асырылмады. 

"Дәнекер-Жол" ЖШС Шубра учаскесінде геологиялық барлау жұмыстарын 2024-2025 

жылдары барлау жоспарының жұмыс бағдарламасымен бұрын бекітілген көлемде жүзеге асыруды 

көздейді. Осыған байланысты, кәсіпорын түзетілген барлау жоспарына (Абай облысы Семей қ. 

Әкімшілік аумағында орналасқан   М-43-72-(10г-5б-13,14,15,18,19,20) блоктарында және бір бөлігі 

Қарағанды облысы Қарқаралы ауданында орналасқан М-43-72-(10г-5б-13) блоктарында барлау 

жоспары (түзету)) әсер етуге экологиялық рұқсат алу рәсімінен қайта өтеді 

Әсер етуге экологиялық рұқсат алу материалдар құрамы келесі:  

- «Қоршаған ортаны қорғау» бөлімі бар белгіленген әрекеттің жобалық құжаттары (барлау Жоспары); 

- Эмиссиялар нормативтерінің жобасы – жол берілетін шығарындылардың нормативтері (ЖБШН); 

- қалдықтарды басқару бағдарламасының жобасы (ҚББ); 

- өндірістік экологиялық бақылау бағдарламасының жобасы (ӨЭБ); 

- қоршаған ортаны қорғау жөніндегі іс-шаралар жоспарының жобасы (ҚОҚШЖ). 

Белгіленген қызметті іске асыру аумағының шекаралары Қазақстан Республикасы Индустрия 

және инфрақұрылымдық даму министрлігімен берілген 24.02.2021 жылы № 1248-EL қатты 

қазбаларды барлау Лицензиясымен бекітілген. Кен учаскесінің аумағы 6 блоктан тұрады, жұмыс 

аумағының кеңістік шекарасының аумағы 12,96 км2. 

Лицензияланған аумақ әкімшілік бөлу бойынша Абай облысының аумағында(бұрын Шығыс 

Қазақстан облысы құрамына кірген) Семей қалалық әкімшілігінің Абралы ауылдық округінде (Абралы 

ауылынан 90 км) орналасқан, блоктың бір бұрышы (1%) Қарағанды облысының, Қарқаралы ауданының 

Абай ауылдық округіне жатады және Курчатов қаласынан 100 км оңтүстік-батыс бағытта, Айнабұлақ 

ауылдық округінің орталығынан 50 км оңтүстік-батыс бағытта орналасқан. 

Тікелей далалық геологиялық барлау жұмыстары Абай облысында орналасқан учаскеде 

жүзеге асырылатын болады. 

Перспективалық учаскелерде кеннің минерализациялану параметрлерін анықтау мақсатында 

дала жұмыстарының ішіне топогеологиялық, тау-кен үңгіме, ұңғыма, геофизикалық, 

гидрогеологиялық, сынамалау жұмыстары кіреді. 

Барлау жоспарына сәйкес лицензияланған Шубра учаскесінің аумағындағы дала геологиялық 

барлау жұмыстары, білікті мамандары бар, арнайы мамандандырылған ұйыммен келісім шарт 

бойынша жүргізіледі. Жұмыстар жылы мезгілде, сәуір-қараша айлары аралығында жүргізіледі.  



Зертханалық талдау жұмыстары аттестацияланған, аккредиттелген зертханамен («VK Lab 

Servise» ЖШС Өскемен қ., «Альфа-Лаб» ЖШС Семей қ.) келісім шарт негізінде жүргізіледі. 

Топогеодезиялық жұмыстарды сәйкесінше рұқстаы бар арнайы мамандандырылған ұйыммен 

келісм шарт арқылы орындау жобаланған. 

Барлау жұмыстарына жұмылдырылған кәсіпорын жұмысшыларын орналастыру үшін  дала 

лагерін пайдалану қарастырылған. 

Дала лагері вагон-үйлермен жабдықталады, үйлердің ішінде тамақ дайындау, душ бөлмесі, 

дәретхана, қолдың терісін зарасыздандыратын антисептиктер, төсек-жабдықтары, ыдыс-

аяқ,тұрмыстық және мәдениеттік қажеттілікке арналған заттар сұранысқа байланысты болады. 

Дала лагерінің үй-жайларын (қозғалмалы вагоншалар және асхана-вагоншасы) жылыту үшін 

және жұмысшылардың гигеналық процедураларын іске асыру үшін (монша) отын көзі ретінде көмір 

пайдаланды. Пештерді тұтату үшін ағаш отын пайдаланылады. Дала лагерін ұйымдастыру кезінде 

дәнекерлеу электродтары қажет болады.  

Белгіленген қызметті іске асыру кезінде қоршаған ортаға жалғыз эмиссия түрі - атмосфералық 

ауаға 13 шығарынды көзінен 10 атаулы  зиянды заттардың шығарыныдысы  

– 2024 жылы – 4,074417 т/жылына, 7,41496 г/сек; 

– 2025 жылы – 4,906887 т/жылына, 8,30554 г/сек. құрайды, ҚОӘБ қортыныдысымен бекітілген 

көрсеткіштерден аспайды. 

Белгіленген қызметті іске асыру үшін су ресурстары шаруашылық-тұрмыстық (соның ішінде 

ішуге жарамды) және өндірістік қажеттіліктерді қамтамасыз ету үшін қажет. Сумен қамтамасыз ету 

үшін сырттан  әкелінген су қарастырылған. Жер беті жер асты су көздерінен су алу жойылған. 

Техникалық сумен қамту (қайтарымсыз) шаңды басу шараларын өткізген кезде және бұрғылау 

жұмыстарын жүргізу кезінде керек.  

Шаруашылық-тұрмыстық ақаба суларды қозғалмалы биоәжетханаларға жинау 

қарастырылған, кейін арнайы көлікпен тазалауға тасып шығарылады.  

Жер үсті суларына, жергілікті жердің бедеріне және жерасты суларына төгінділер жойылған.  

Қауіпсіз қалдықтардың үш түрі пайда болады деп болжануда: 

– кәсіпорынның қызметкерлерінің өмір тіршілігі нәтижесінде пайда болған қатты тұрмыстық 

қалдықтар (код 20 03 01); 

– күл қож қалдықтары (код 010101) 

– дәнекерлеу электордтарының қалдықтары (код 120113). 

Геологиялық барлау жүргізілетін әр учаскелерде  қалдықтарды уақытша сақтау мақсатында 

қақпағы бар арнайы метал сыйымдылықтарын пайдалану қарастырылған.  

Физикалық әсер ету геологиялық бөлінген шекарадан аспайды, бұл шудың таралуын үлгілеу 

кезінде дәлелденген. Қоршаған орта компоненттерінің жағдайының қолда бар мемлекеттік бақылау 

деректері бойынша радиациялық бедер табиғи рұқсат етілген мөлшерден аспайды. 

Барлау жұмыстары кезінде топырақтың құнарлы қабатын алуды көздейтін тау-кен үңгілеу 

жұмыстары қарастырылған. Алынған топырақтың құнарлы қабаты  игеріліп жатқан тау-кен 

үңгілерінің жеке қырында (мүмкін болатын ластануды болдырмау мақсатында) уақытша сақталады.  

Арықшалармен сынамалау аяқталған кезде арықтарды қайта көму, алынған топырақтың құнарлы 

қабатын бұрынғы орнына қайта салу арқылы топырақ құнарлығы қалпына келтіріледі, ары қарай осы 

жерге жақын орналасқан жерлерден өздігінен өсу қабілеті жоғары өсімдіктер өздігінен көбейіп өседі. 

Көзделіп отырған қызметті іске асыру кезінде өсімдіктерді шикізат ретінде пайдалану 

қарастырылмаған. Өсімдіктер әлеміне әсері болмайды.  

Фауна санына, түріне, генофондына, тіршілк ортасына,  көбею шартарына, көшу жолдарына, 

көп шоғырланған жерлеріне объект кері әсерін тигізбейді.  

Көзделіп отырған қызметтің іске асырудағы  негізгі мақсаты қатты пайдалы қазбалардың қорын 

табу және санау, оларды өндірудің тиімділігі мен мүмкіндігін бағалау. Пайдалы қазбалардың жаңа кен 

орнын ашу аймақтың әлеуметтік-экономикалық дамуына әсерін тигізеді.  

Жобалық шешімдерді іске асыру кезінде белгіленген әрекетті  оның қалыпты жағдайда жұмыс 

істеуі атмосфералық ауаға зиянды заттардың нормаланған шығарындыларымен есептелген   қоршаған 

ортаға әсері аз мөлшерде болады. 

Қолданыстағы заңнамалармен бекітілген өрт және өндірістік қауіпсіздік қағидаттарын  

сондай-ақ қауіпсіздік техникасы мен машина мен механизмдерге қызмет көрсету және пайдалану 

қағидаттарын сақтаған кезде белгіленген қызмет кезінде апаттар мен оқыс жағдайлардың туындау 

мүмкіндігі жойылады. 



– АБАЙ ОБЛЫСЫНДАҒЫ СЕМЕЙ ҚАЛАСЫНЫҢ 
ӘКІМШІЛІК АУМАҒЫНДА ОРНАЛАСҚАН М -43-72-(10Г-

5Б-13,14,15,18,19,20) БЛОКТАРЫНДА ЖӘНЕ ҚАРАҒАНДЫ 
ОБЛЫСЫНЫҢ ҚАРҚАРАЛЫ АУДАНЫНДАҒЫ М -43-72-

(10Г-5Б-13) БЛОГЫНЫҢ БӨЛІГІНДЕ БАРЛАУ ЖОСПАРЫ 
ҮШІН ОҢАЙЛАТЫЛҒАН ТӘРТІП БОЙЫНША 

ЭКОЛОГИЯЛЫҚ БАҒАЛАУ МАТЕРИАЛДАРЫ (ТҮЗЕТУ).
– II САНАТТАҒЫ ОБЪЕКТІГЕ ӘСЕР ЕТУГЕ 

ЭКОЛОГИЯЛЫҚ РҰҚСАТ АЛУҒА АРНАЛҒАН 
МАТЕРИАЛДАР

Абай облысы, Семей қ.ә., Абралы а.., Абралы а.

28 маусым 2024 ж.

ҚОҒАМДЫҚ ТЫҢДАУЛАР

